
Siulersuisut 2018-imi pingajussaannik ileqquusumik ataatsimiinnerannit imaqarni-

liaq  

Piffissaq sumiiffillu  3. september 2018, nal. 9.00-16.00 Kalaallit Nunaanni Sulisitsisut  Allaffeqarfianni 

 

Peqataasut  Karsten Lyberth-Klausen, Henrik Sørensen, Hanne Sparholt Jørgensen, Simon 

Christiansen, Henrik Nielsen, Christel Lund Bøjler, Susanne B. Rasmussen 

Peqataaniaratik 

nalunaarsimasut 

Susanne Christensen, Peter Rømer aamma Peter Magnussen  

 

Imaqarniliortoq  Christel Lund Bøjler 

 

 

1. Ataatsimiinnerup ingerlanneqarnera  

 a. 2. maj 2018-imi siulersuisut ataatsimiinnerannit imaqarniliap atsiorneqarnera   

 

Imaqarniliaq atsiorneqarpoq  

 

b. Ukiumut pilersaarusiamut ilanngussassat aamma oqaluuserisassat ilusissaat.  

 

Sisamassaannik ileqquusumik ataatsimiinnissamut ”Ukiumut tullermut missin-

gersuutit akuersissutigineqarnerat”   oqaluuserisassanut ilanngunneqassaaq,  aamma 

atuarfiit aningaasanut inatsimmut aappaagumut missingersuutinik nassiussisarnerat 

tunuliaqutaralugu oqaluuserisassat nalinginnaasumik tulleriiaarnerinut ilanngun-

neqassalluni.  

 

Ataatsimiinnerni tamani iliuusissamik pilersaarutit ukiumut pilersaarutinut ilanngun-

neqartalissapput.  

 

Inassut: Ilassut akuerineqassasoq  

Ilassutissat akuerineqarput. 

 

c. 

 

Oqaluuserisassat akuersissutigineqarneri  

 

Inassut: Oqaluuserisassat akuersissutigineqassasut  

 

SC kingusissukkut peqataasinnaanani nalunaarpoq.   

Ilinniarnissap siusinnerusunngortinnissaa kingusinnerusumi oqaluuserineqassaaq 

nalunaarusiap avammut saqummiunneqannginnera peqqutigalugu. 

 

Oqaluuserisassat akuersissutigineqarput. 

 

2. Ataatsimiinnerup kingulliup kingornatigut pisut malinnaaffigineri  

 a. U18 nerisarfiup atuutileqqinnissaa  

 

Oqoqarneranik misissuisimanermut tunngasumik Kommunimik attaveqarnerup killif-

fia, kiisalu ajornartorsiutip paasisaqarfigineqarnissaanut piffissaliussaq.   

 

Inassut: Killiffia tusaatissatut tiguneqassasoq 

Suliassaq unitsinneqarpoq suliarineqaqqinnissaalu ilimagineqarani.  

Killiffia tusaatissatut tiguneqarpoq.  

 

b. Pisortaqarfimmiit kiffartuussinermi ikiortimut (serviceassistent) tunngasumik saaf-

figinnissut  

 

KNI-p ilinniarnermut tunngasumik soqutiginninneranik paasiniaaneq aammalu ilinni-

agaq atorunnaarsinneqaannassanersoq aalajangiiffigineqarnera 

 

Inassut: killiffianik paasiniaaneq akuerineqassasoq  

KNI-mut saaffiginnissuteqartaraluarneq akissuteqarfigineqarsimanngilaq.  HEN-ip 

qanoq isumaqarfigineraat paasiniarlugu attaveqarniarluni misileqqissavaa.  

 

Killiffia tusaatissatut tiguneqarpoq  

 

c. NI-1 aamma TNI18-ip allakkatigut akuerineqarnerisa killiffiat  

 

Allakkatigut akuersissutit amma EUD-fagini qaffasissutsit C, B aamma A pillugit aaqqii-

nerit. 

 

Inassut: Killiffii tusaatissatut tiguneqassasut 

Akuersissut utaqqineqarpoq, annikitsualuit paasineqarnissaat utaqqineqarpoq.  

 

Ilinniagaq ilinniarnertuunngorniartutut ilinniarnerup inatsisaata ataani  akuerineqarsi-

manngippat Kalaallit Nunaata avataani akuerineqarsinnaanersoq SBR-ip ernumma-

tigaa. Ilimanarluinnarpoq fagit Dk-imilu ilinniaqqinnissamut piumasaqaatitut atorsin-

naanissaminnut akuerineqarsinnaassanngitsut.  

  

Siulersuisut aamma taanna ernummatigaat, kisianni Pisortaqarfiup aalajangernera 

atuuppoq.  

 

Killiffia tusaatissatut tiguneqarpoq.  

 

d.  Finansøkonom-itut ilinniarneq pillugu aningaasaateqarfinneersunik atatsimeeqatise-

rinnilluni aggersaaneq.   

 

Ataatsimiinnissamut aggersaanissap aammalu qanoq ingerlanissaanik ilimagisat killif-

fii.  

 

Inassut: Killiffia tusaatissatut tiguneqassasoq  

Suli atatsimiigiaqqusisoqanngilaq. KLK-p aamma CLB-p naatsorsuutigaat ataatsi-

meeqatigiinneq ukiup naalernerani pisinnaassasoq.   

 

Killiffik tusaatissatut tiguneqarpoq  

 

3. Ilisimatitsissutit 

 a. Siulittaasoq   

Pisortaqarfiup atatsimeeqatigineqarnera NI-1 ilinniarneq nutaaq pillugu aamma Cam-

pus Nuuk pillugu pilersaarut. Sumut killiffii oqaluuserisassani immikkoortuni allani-

iput.  

 

b. Sulisut aallartitaanniit saqqummiunneqartut  

SBR ”aarsaarluni ajutoornerup” kingunerisaanik uiverneq skemaliornermut sunni-

uteqarpoq. Skemat ”pitsaasut”  ukkatarineqarput, suliassat piffissami sivisuumi artor-

siivallaaqunagit.  

Sulisut ataatsimeeqatigineqarput, aamma sulisut inassutigaat taamatut ingerlaneq 

ataannassasoq. Perorsaanermut tunngasunik suliniutit ineriartortinneqarnerat an-

nikitsutigut aallartisarneqarput.  

 

c. Ilinniartut sinniisaannit   

Suli sinniisussanik toqqaasoqanngilaq qinersisoqarnikuunngimmat. 

 

4. Aqutsisut nalunarutaat aamma aningaasat killiffiinik misissuineq 

  Aqutsisut nalunaarutaata aamma missingersuutit 2018-ip affaanut siullermut kil-

liffiisa misissorneqarnerisa aammalu CAK-mut missingersuutit kukkunersiukkat 

akuerineqarnerat   

 

Aqutsisut nalunaarutaat aamma missingersuutit ukiup affaanut siullermut tunngasut, 

taakkununnga ilanngullugit 2017-imut kukkunersiuisut nalunaarutaannut inner-

suussutip misissuataarnera, kiisalu pisussat ilimagisat aamma ukiup sinneranut an-

ingaasanik atuinissamut ilimagisat.  

 

Ilanngussaq 4.a.1. allakkiaq inassuteqaat  

Ilanngussaq 4.a.2. aqutsisut nalunaarutaat aamma CAK-mut missingersuutit killiffiinik 

misissuineq 2018-ip ukiuata affaanut siullermut tunngasoq  

Ilanngussaq 4.a.3. Kukkunersiuisut 2017-imut nalunaarutaani inassutigineqartut 

misissuataarnerat  

 

Inassut: Aqutsisut nalunaarutaat aamma 2018-ip ukiuata affaanut siullermut missin-

gersuutit killiffiinik misissuineq kiisalu kukkunersiuisut nalunaarutaanni inassutigi-

neqartut misissuataarneri akuerineqassasut.  

 

Isertitat allat sunik imaqarnersut paasiniarneqassapput. Kontomiit tassannga illut 

ingerlanneqarnerinut aningaasanik nuussisoqarpoq, taamaattumik siornatigutut 

amerlatiginatik.  

 

Kukkunersiuisut nalunaarutaat.  

ERP projekt-i piffissaligaanngitsumik kinguartinneqarpoq, INUILI ikiortigalugu kontot 

siunertaannut kontolersuineq ukkattarineqalissalluni.  

 

Pisortaq ukiormanna ukiut siuliinut naleqqiullugit pitsaanerusumik aningaasanut tun-

ngasut aaqqissimammagit nersorneqarpoq.    

 

Aqutsisut nalunaarutaat aamma missingersuutit killiffiinik misissuinerit 

akuerineqarput.  

b.  Aqutsisut nalunaarutaata aamma missingersuutit 2018-ip ukiuta affaanut siullermut 

killiffiisa misissorneqarnerat aammalu NiNuuk-mut missingersuutit kukkunersiukkat 

akuerineqarnerat   

 

Aqutsisut nalunaarutaat aamma missingersuutit ukiup affaanut siullermut tunngasut, 

kiisalu pisussat ilimagisat aamma ukiup sinneranut aningaasanik atuinissamut ilima-

gisat.  

 

Ilanngussaq 4.b.1. Allakkiaq inassutitalik  

Ilanngussaq 4.b.2. Aqutsisut nalunaarutaat aamma NiNuummut missingersuutit 2018-

ip ukiuata affaanut siullermut tunngasut killiffiinik misissuineq  

 

Inassut:  Aqutsisut nalunaarutaat aamma 2018-ip ukiuata affaata siulliup missin-

gersuutaanik misissuineq akuerineqassasut  

2017-imi illuartitat qitiusumiit akuerineqarnissaat naatsorsuutigineqarunarpoq.  

 

Pisortap tulliatut atorfiup pilersinneqarnissa kissaatigineqarpoq aqutsisut allattoqarfi-

annik/sulisunullu tunngasunik akisussaasussaq.   

 

Taanna siunertaqarpoq sulisut ikinnerusut pisortaanermut toqqaannartumik atta-

veqartalernissaannik, aamma allaffimmi suliassat ukiuni kingullerni annertusingaatsi-

armata, suliffeqarfik taakku suliarinissaannut naleqqussartariaqarluni. 

   

Aqutsisut nalunaarutaat aamma missingersuutit killiffiinik misissuineq akuersissutigi-

neqarput.  

 

5. Ilisimatitsissutit  

 a. OK15 suliffiup sivisussusissaanut isumaqatigiissutip killiffia   

 

AK, AGS aamma DJØF-ikkormiunut suliffiup sivisussusissaata suliarineqarnerata killif-

fia  (oqaasiinnartigut ilisimatitsissutigineqarpoq) 

 

Inassut: Ilisimatitsissut tusaatissatut tiguneqassasoq.  

Nutaarsiassaqanngilaq, ASA saaffiginnissutinut akissuteqarneq ajormat. Kalaallit Nu-

naanni inuutissarsiornermut ilinniarfiit suli naatsorsuutigaat nutaamik suliffiup si-

visussusissaanut tunngasumik isumaqatigiissusiortoqarumaartoq, kisianni suliniut aal-

laqqaataaniit allarteqqittariaqassaaq.    

 

Ilisimatitsissut tusaatissatut tiguneqarpoq.    

 

b. NiNuup 2018/2019-imi ukiut 40-nngorlugit nalliuttorsiornissaa  

 

NiNuup ukiut 40-nngorlugit nalliuttorsiornissaani pisussat pikialaartitsinerillu.   

(oqaasiinnartigut ilisimatitsissutigineqarput) 

 

Inassut: Ilisimatitsissut akuerineqassasoq  

KLK-p oqaluttuaraa aaqqissuussineq pitsaasuusimasoq, ilinniartut amigaataalaarput, 

nuannerporlu pingaartumik Lars-Emil-ip ministerillu oqaaseqarnerat.    

Nalliuttorsiornermut atatillugu suliniutit pisussallu pillugit CLB ilisimatitsivoq  

 

Ukiumoortumik nalliuttorsiornissaq aamma NINuup nalliuttorsiornerani pisussat siu-

lersuisut tulliani ataatsimiinnissaanni pilersaarusiorneqassapput.  

 

Ilisimatitsissutit tusaatissatut tiguneqarput.  

 

6. Oqaluuserisassat aalajangigassartallit  

 a. EA-p ingerlanerata killiffia  

 

Inuutissarsiutinut ilisimatusarfiup inatsisitaanut tunngasunik ataatsimiittarnerit inger-

lanneqarput. 

  

Ilanngussaq 6.a. EA-p ingerlanerata killiffia  

 

Inassut: pilersinnissaanut piginnaatitsissut akuerineqassasoq. 

  

Pisortaqarfimmi qullersat oqaloqatigineqassapput, aamma paasisassarsiorluni angala-

neq paaseqatigiinnermut tunngaviusinnaavoq, suliap ingerlanerani immikkuuluttunut 

pilersaarusiornermullu tunngatillugu.    

 

Pisinnaatitsissutit tunniunneqarput akuerineqarlutillu.  

 

b. Ilinniarnerup nutaap ingerlanissaanut siunnersuut 

 

Ilinniarnerup nutaap ingerlanissaata allaaserineqarnera, NI1 aamma TNI18-imi ilinni-

arnernut taarsiussassaq, ilinniakkat pioreersut taakku akornanni  ataqatigiinneruner-

mik pilersitsisussaq.   

 

Ilanngussaq 6.b. Ilinniarnerup ingerlanissaanut nutaamut siunnersuut  

 

Inassut: Ilinniarnerup nutaap ingerlanissaanut siunnersuut akuerineqassasoq   

 

 Ilinniarnerup nutaap ilusissaa akuerineqarpoq. 

  

c. Campus Nuuk-p sananissaanut pilersaarut aamma NiNuummut illut/inillu nutaat 

 

Ingerlanerata killiffia aamma nunap assingani sumiiffissaata takutinneqarnera  

 

Ilanngussaq 6.c. Illunut nutaanut siunnersuut aamma Campus Nuup sananissaanut si-

unnersuut  

 

Inassut: ingerlannissaanut siunnersuut aammalu pisinnaatitsissut akuerineqassasut.  

 

Aningaasaateqarfinnut qinnuteqarnissamik piareersaatitut HS Dk-imi ataatsi-

meeqateqartussaavoq. Qinnuteqaatip ukiap ingerlanerani nassiunneqarnissaa naat -

sorsuutigineqarpoq.  

Qinnuteqaat akuerineqarpat aningaasaateqarfinnik suleqateqarneq aallartissaaq. 

Aningaasaateqarfinniit akissut itigartitsissutaassappat, illut suut allat inuutissarsior-

nermut atorneqartut attartorneqarsinnaanersut misissorneqassapput.   

 

KLK aamma CLB Ilinniartitaanermut Aningaasaqarnermullu Pisortaqarfimmik ataatsi-

meeqateqartarsimapput, aningaasalersuinissamut aammalu siulersuisut ilusilersornis-

saannut  tunngasut pillugit. Aningaasanut Inatsimmi ukiuni arlalissuarni attartornis-

saq sulissutigineqarpoq.   

 

Ingerlanneqarnissaanut inassutigineqartoq aamma pisinnaatitsissut akuerineqarput.  

 

7. Oqaluuserisassat atuartitsinermut tunngasut  

 a. Iliuusissanut tunngasunik sammisaqarluni ataatsimiinneq aamma angusassat pillugit 

isumaqatigiissut 

 

Pisortaqarfiup piumasaraa angusassat pillugit isumaqatigiissutit nassiunneqartarnerat 

ingerlaannassasoq, nalunaarut innersuussutigineqarluni, naak aningaasanik pisas-

saqanngikkaluartoq. Isumaqatigiissutit maannakkorpiaq  siulersuisuniit Pisortaqarfim-

mut iliuusissatut suliniutit sumut killiffiinik nalunaarutitut isigineqassapput. Pisorta-

qarfimiit nalunaarutip nutarterneqarnissaa aamma ukiuni arlalinni ineriartornissamut 

isumaqatigiissusiornissamut ilusissaq sulissutigineqarpoq. Suliap taassuma qaqugu  

naammassineqareersimanissaa ullulerneqanngilaq.  

 

Ilanngussaq 7.a.1. CAK aamma NiNuuk-mut iliuusissatut allakkiaq  

Ilanngussaq 7.a.2. Angusassanut isumaqatigiissutit pillugit nalunaarut  

 

Inassut: Suliap ingerlaqqinnissaanut innersuussutigineqartoq aammalu angusassanut 

isumaqatigiissutissap suliarineqarnera akuerineqassasoq  

Siulersuisut sammisaqarlutik ataatsimiissimanerannit ilaasortanut najuutinngitsunut 

naatsumik ilisimatitsineq.  

 

Suliffimmi sulisut atugarissaarannut tunngasumik misissuineq siullermeertumik pip-

pat siunissami misissuinernut tunngavittut atorneqassaaq. Immaqa siulliit marluk 

ukiup affakkaarlugit pisassapput. Suliffimmi atugarissaarnermut tunngasumik 

suleqatigiissitat aggersarneqassapput.    

 

Iliuusissatut pilersaarut aamma suleqatigiissitap sulisut atugarissarnerannut tun-

ngasumik suliaa siulersuisut tulliani ataatsimiinnissaani oqaluuserineqassaaq.   

 

Siulersuisut tulliani ataatsimiinnissaannut iliuusissanut pilersaarutit qanoq ilusiler-

sorneqarnissaat malinnaaffiginissaallu suliarineqassaaq, atuarfinnut marlunnut as-

sigiissunngorlugit.  

 

Siulersuisut ullut 2-3 ataatsimiinnissaannut aggersarneqassapput, Binzerip najuunnis-

saa ilanngullugu. 

 

Angusassatut isumaqatigiissutit Pisortaqarfimmut nassiussassat siulittaasumit aku-

erisassanngorlugit suliarineqassapput.  

Ingerlaqqinnissaannut inassutigineqartoq kiisalu angusassat pillugit isumaqatigiis-

susiornissamut pisinnaatitsissut akuersissutigineqarpoq.  

 

8. Siulersuisut tulliani ataatsimiinnissaata qaqugu pinissaata aalajangiunneqarnera (ullui 

aamma ukioq kaajallallugu pilersaarut) 

 a. Ukioq kaajallallugu pilersaarusiorneq ataatsimiinnissallu ulluisa pilersaarusiorneri  

 

Ilanngussaq 8.a.1. 2017-18 ukioq kaajallallugu pilersaarutit  

Ilanngussaq 8.a.2. 2019 ukiumut pilersaarutit  

 

Inassut: Ukioq kaajallallugu pilersaarutit imassai aalajangiunneqassasut aamma ullut 

ataatsimiiffiusussat akuerineqassasut.  

Ullut uku ataatsimiiffiussapput 

 

4) 19. – 21. november 2018 

1) 12. marts 2019  Nuummi (+ukiumoortumik aamma NiNuup nalliuttorsiornera)  

2) 22. -25. maj 2019 Qaqortumi 

3) 17. september 2019 Nuummi 

4) 26. november 2019 Nuummi 

 

9. Sammisaq 

 a. Ilinniakkat qaffasissusaasa annertusarnissaannut siunnersuutip saqqummiunnera  

(avataani, nal. 13) 

Aningaasaqarnermut Pisortaqarfimmiit siunnersuut – siunnersuisoqatigiit DREAM Ka-

laallit Nunaannut aningaasaqarnermut siunnersuisoqatigiinnut ilinniakkat qaffasissus-

aasa annertusarnissaannut tunngasumik nalunaarusiorsimavoq. 

 

Ilanngussaq 9.a. DREAM-ip ilinniakkat qaffasissusaasa annertusarnissaannut 

nalunaarusiaa  

 

Inassut:  Nalunaarusiami paasisat inerneri oqaluuserineqassasut   

Sap. akunnerani uani nalunaarusiaq utaqqineqarpoq, taamaattumik nalunaarusiaq 

ataatsimiinnermut kingusinnerusukkut pisussamut kinguartinneqarpoq.  

 

b. 2018-imi ilinniakkat pilersaarusiorneqarnerannut siunnersuut (avataani, nal. 14) 

 

Ilinniagaqarnermut Pisortaqarfiup 2018-imi ilinniakkanut ingerlanneqartussanut piler-

saarut siunnersuusiorlugu nassiussimavaa.  

 

Ilanngussaq 9.b. 2018-imi Ilinniakkanut ingerlanneqartussanut pilersaarut  

 

Inassut: Nalunarusiami paasisat inerneri oqaluuserineqassasut  

Kisitsisit naatsorsueqqissaarnermi takussutissat pingaarnersiorlugit misissuataarneri – 

inuutissarsiornermut tunngasut itisilernerulaarlugit  

 

Ilinniakkat pillugit iliuusissat Vivian peqatigalugu   

Ilinniakkanut pilersaarut EU-mut nalunaarusiornermi sakkutut assigiinngitsunut uut-

tuutitut atorneqarsinnaapput. Sap. ak. kingulleq ataatsimiittoqarpoq, EU-miit siun-

nersorti peqatigalugu misissugassat assigiinngitsut suussanersut paasiniarlugit. Vivian 

saqqummiivoq sunik kissaateqarnerluni. Misissugassat isumaqatigiinniutigineqassap-

put.  

 

Slide 3 – qaffasinnerusumik ilinniaqqiffiusinnaasut tassa GUX aamma inuutissarsior-

nermut ilinniakkat   

Slide 4 – 2017-imi inuusuttut 60%-ii anguniagaapput – inuusuttut “tammartarput” an-
gerlarsimaannalerlutik assersuutigalugu arlaatigut tigusartagaqaratik.  

Slide 5 – ilinniakkanik naammassinnittartut apparialaarsimapput, kisianni nikippiar-

simanatik  

Slide 6 – inuusuttut maani nunaminni ilinniarnissartik kajumiginerugaat 

Slide 7 – Pisortaqarfiup kisitsisaatai malillugit ukiut ukiumik ataatsimik appariarsimap-

put, taannalu malunnarluarpoq 

Slide 8 – ilinniartunut sungiusarfissatut ilimagisat amerlassusii assigiinngeqaat. Qanoq 

iliortoqassanersoq misissorneqassaaq.   

KLK- sungiusarfiusinnaasut atuagarsornerullu imminnut ataqatigiinnerat pillugu misis-

suinerit pitsaasut amigaataapput. Malinnaafigisariaqaraluarput atuarnerup nalaani 

sungiusarnerit ulikkaarsimanngippata. 

Slide 9 – Ilinniakkanik aaqqissuusseqqinneq. Ilinniarnermik nalaani uniinnartartut suli 

amerlapput. Inuutissarsiutinut ilinniarfinni mesterlære aamma GUX suli aalajangi-

usimaneqassapput. Ilusissaata nutaap inuutissarsiorsinnaanermi piginnaasanik ima-

luunniit HF-imut assersuunneqarsinnaasunik tunisissaaq.  

Pinngitsoorani meeqqat atuarfianni ukiuni 12-ini atuarnissaq – tunngaviusumik atu-

arfik klassit 8, kingornatigullu qaavatigut (ukiut 4, taakkunannga ukiut 2 BS/GUX) 

Eqaatsumik aqqissuussisoqarpat qinerneqarsinnaasunik inuusuttut amerlanerit ilinni-

arnissaminnut kajumissuseqarnerulissapput.  

 

Pissutsit allat – ilinniartoq nalornippat, eqqarsaatersuutigineqarpoq ilinniartup misis-

suisinnaanissaa/misilittaasinnaanissaa periarfissinneqassasoq fagit /ilinniagaq suna 

aallatissanerlugu – tunngaviusumilli fagit ilinniagassat piumasaqaataassapput.  

JK – sinerissami sulisussanik nukissalinnik amigaateqarneq. Ilinniartitsisut amigaataa-

juassappata nunaqarfinni ukiumik ataatsimik ilasinissaq isumaqanngilaq.  

SWB – e-ilinniartitsineq aammalu allatut ililluni ilikkartitsiniarneq sulissutigineqarput. 

Meeqqat atuarfiat tassaavoq tunngaviliisussaq. Sulisussat suli annertunerusumik 

atorfissaqartinneqalissapput.  

JK – sulisussat imarisaanut naleqquttut pissarsiarineqartussaapput, taamaanngippat 

pitsanngoriartoqarunnanngimmat.  

KLK – allanngortiterineq aamma imaqartariaqarpoq – imarisai pingaarnerpaajupput, 

sulili suliap ingerlanerani tamakku anguneqarsimagunanngillat.   

JK – pissanganarpoq inuiaqatigiinni ineriartorneq qanoq ilissanersoq, ilinniartut amer-

lanerit illoqarfinni annerusuni katersorneqartalerpata.  

Nunaqarfiit 8-nik klasseqarput, illoqarfiit 10-nik, cambusseqarfinnilu 12-inik.  

 

Inuutissarsiutinut ilinniarnerni suliniutit makkuupput: 

Sungiusarfiit amerlanerusut – modulikkartumik ilinniakkat agguataarlugit – siunissami 

inuutissarsiutinut  ilinniarnerit ilusilersorlugit – qaffasissusai uuttorneqarsin-

naasunngorlugit (soorlu ilinniarnertuunngorniarfinni c-mik qaffasissusillit tassaallutik 

eud-mi qaffasissuseq c).    

Ilinniartut ataasiakkaat qinersisinnaanngussapput. Aamma perorsaariaaseq alla ator-

neqartariaqarpoq, inersimasuniit inuusuttunut ilinniartitsissagaanni.  

 

JK – ilaqutariit eqqarsaatigineqartariaqarput, meeqqerivissaqarniarneq.  

 

KLK – ilinniartitaanermut pilersaarut tusarniaaffigineqarnikuunngila? Naagga tamaal-

laat nalunaarusiornissamut sakkussat.  

 

Suliaq pissanganartuuvoq – iliuusissatut pilersaarut. Qanoq ingerlanissaa amigaa-

taavoq, kisianni immikkoortortat ataani inissisimasut ilaatinneqarnissaat naatsor-

suutigineqarpoq.  

 

25. -26. oktober ilinniartitaanerup aaqqissuuteqqinnissaa pillugu sammisaqarluni ata-

atsimeersuarneq pissaaq.  

 

10. Ataatsimiinnerup ilusaanik nalilersuineq  

 Piffissamik aqutsineq sunniuteqarpoq 

Oqaluuserisassanut tunngasunik sivisuumik oqaaseqartarneq pitsaavoq 

 

Ataatsimiinnissamut oqaluuserisassanut atortussat erseqqipput aamma inassuteqartarneq 

paasiuminartuuvoq. 

 

Ataatsimiinnermi paarlakaalluni aqutsisoqarneq – FU oqaluuserisassat akuerai aamma ata-

atsimiinnermik aqutsisoq toqqarlugu, piareersarnissaanut periarfissillugu. 

 

Imaqarniliat Docunotemut aamma nittartakkanut ilineqassapput 

 

Ataatsimiinnerit ilusai akuerineqarput taamatullu ingerlateqqinneqassallutik. 

11 Siulersuisut ataatsimiinneranni aalajangikkat avammut ingerlateqqitassat  

 Soqanngilaq.   

 

 

12. Tamalaat   

 Nunap iluanut immikkoortortaqarfiup KANUKOKA-miit toqqagaq apeqqutigaa, nalunaarutigi-

neqarporlu toqqagaq siulersuisut uku atuunnerat naallugu ingerlaqqissasoq.  

Imaqarniliaq akuerineqarpoq allakkatigut tusarniaanermi ulloq 14. november 2018 

 

 

Karsten Lyberth-Klausen   Hanne Sparholt Jørgensen 

Siulersuisuni siulittaasoq   Siulittaasup tullia  

 

 

 

Henrik Sørensen    Susanne Christensen 

Siulersuisuni ilaasortaq    Siulersuisuni ilaasortaq  

 

 

 

Simon Christiansen    Jens Korneliussen 

Siulersuisuni ilasortaq   Siulersuisuni ilaasortaq  

 

 

 

Peter Magnussen     

Siulersuisuni ilaasortaq     

 

 

 

Susanne B. Rasmussen   Peter Rømer 

Sulisut aallartitaat     Sulisut aallartitaat  

 

 

 

Christel Lund Bøjler    Henrik Ebbe Nielsen 

Pisortaaneq, NiNuuk    Pisortaaneq, CAK 

 

 


